
Boobo Julaso, ñannde 24 lewru nayaɓurdu hitaande 2026 

Batu Battaa en joƴƴinaama Wagadugu, 

ñannde Alkamiisaare 16 lewru nayaɓurdu hitaande 2026, 

e dow joonde mum woowunde waɗeede, 

ƴuwude yamnde 9 yahade yamnde 11 e min 44, 

dow hooreyaaku 

e teddeengal kapiten Ibrahim TARAWORE, 

Hooreejo kawjo leydi men, Persidan batu Battaaa en. 

 

 

 

Batu on tabintinii ko aykaa ley ndee joonde, 

hettindii kibaaruuji kaalaaɗi, 

hokki gollooɓe laamu, 

dey hokki laawol golleeeji ngaɗowee ley leyɗe janane. 

I.1. BANNGAL  BATTAARE LEYDI, HIILNIINDE WOLDE E 

JINNGANGOL LEYDI 

Joonde battaa en hiiñii  porje laluwal banngal  hegitaare ndesa soldaasi en    

Burkina Faso. 

Leydi na woni ley haɓdugol e yimɓe bonɓe ko tilsini hawrondingol faa heewa 

haddi semmbeeji leydi fuu. Ngal gonal tilsini woowtingol wawtu fu anniyaaji 

jinngagol e reenugol e ley gonal adunaaru, ndewgu men e leydi ngonuɗo ley 

baylite mawɗe piilki ndeenaagu e gonal politikki . 

Ley tinnitaaje aadaaɗe, ko ɓuri fu joƴƴingol vdepe en, na tilsi fonnditinde 

hegitaare ɓeyditorde, hegitiinde e neeɓoore .  

Oo porje laluwa riiwataana  joƴƴingol laawol sariya, joƴƴingol ndesa soldasi en 

woowtinaaɗo e tabitooje leydi e jowiiɗe dow jeɓe ɗiɗi : 

- Ndesa arano, ɗum woni yimɓe jogiiɓe anndal soldaasiire, waawuɓe 

hawrondineede wakkatiyel ; 

- Ndesa ɗiɗaɓo, woni ɓiɓɓe leydi waawuɓe ekkiteede heɓa semmbina 

baawɗe ndeenaagu . 

Porje laluwa wallan hokkude leydi men daliili celluɗi bannagal ndeenaagu , 

potuɗo e subingooji revolson ɓantaare jamaa e woowtuɗo e piilki ndeenaagu 

hannden . 

Joonde battaa en hokki yarda yaharugol oo porje laluwa to depite asammbule. 

 

I.2.  BANNGAL BATTAARE HIILNIINDE FAGGUDU E HAWJU 

KAALISI LAAMU 

Joonde battaa en  tabintinii  banngal porje talkuru heƴƴere keesuwal kaalisi e 

faggudu duuɓi keewɗi   (DPBEP) 2027yahade 2029. 

Hono no sarɗiiji sarɗi  54 laluwa l°073-2015/CNT mo 6 lewru sappo e 

go’aɓurdu 2015 banngal laluwaaji kaalisi, porje laluwa keesuwal kaalisi 

hitaande winndeee e dalliorde talkuru heƴƴere keesuwal kaalisi e faggudu duuɓi 

keewɗi kuuɓoowo duuɓi tati ko famɗi fu .  

 porje talkuru heƴƴere keesuwal kaalisi e faggudu duuɓi keewɗi   DPBEP 

riiwataana semmbinde ne’aare  keesuwal mawngal e laaɓingol laawol kaalisi 

jamaa ko haɓɓondiri e toɓɓe kollooje faagudu mawndu e kaalisi .  

porje talkuru heƴƴere keesuwal kaalisi e faggudu duuɓi keewɗi  2027-2029 

winndakaana e dallinorde mbaadiiji tati, ɗum woni optimiste, le scénario 

pessimiste et le scénario de base.   

Mbaadi leehiijo ñiɓakanaa dow tabintingol heewtugol leydi men e golle demal 

lobbal. Ndelle, gollal faggudu  ɓeydoto ko waɗi  6,1% ley hitaande 2027,   5,5% 

ley 2028 e  5,3% ley hitaande 2029.  

Haddi huuɗi naatooji  na ngaɗa miliyaruuji 3 924,3 buuɗi men SEEFA ley 

hitaande  2027, miliyaruuji 4 328,buuɗi men SEEFA  ley hitaande 2028 e 

miliyaruuji  4 686,4 buuɗi men SEEFA  ley hitaande  2029, ɗum woni 

ɓeydagol  hitaande fu 9,3%. 

Haddi depansiiji keesuwal laamu na ummoo miliyaruuji  4 543,3 buuɗi men 

SEEFA ley hitaande  2027, yahade miliyaruuji 4 992,2 buuɗi men SEEFA  ley 

hitaande 2028 e miliyaruuji  5 403,6 buuɗi men SEEFA  ley hitaande 2029, 

ɗum woni jeɓe dow hemre ley hitaande ɓeydoroke % 9,1. 

Banngal ndesa keesuwal laamu, na waɗa miliyaruuji  892,0 buuɗi men SEEFA 

ley 2027, na fota e ɓeydagol ko waɗi  miliyaruuji 222,2 buuɗi men SEEFA  e 

ley hitaande 2026. Ley kitaale 2028 e 2029, na waɗi miliyaruuji  1 154,6 buuɗi 

men SEEFA e miliyaruuji  1 355,8 buuɗi men SEEFA. 

Banngal ngattu keesuwal kaalisi laamu, na waɗa miliyaruuji  619,0 buuɗi men 

SEEFA   ley hitaande 2027, yahade miliyaruuji 663,4 buuɗi men SEEFA ley 

hitaande   2028 e miliyaruuji  717,2 buuɗi men SEEFA ley hitaande 2029. 

Kumpital keɓal leydi , ngattu na waɗa % 2,8 ley hitaande 2027 e 2028 e % 2,9 

ley hitaande 2029.  

Waɗugol golleeji jaaral yeeso laaɓinaaɗi na tilsinii ne’aare mawnde ley keyƴe  e 

gollugol keesuwal kaalisi , e suɓagol lobbol e hawju lobbu kaalisiiji gollirɗi. 

 

I.3. BANNGAL BATTAA HIILNIINDE YIGIRAAGU E LEYƊE JANANE  

Joonde battaa en hiiñii porjeeji laluwa ɗiɗi (02). 

Porje laluwa arano  woni hokkugol laawol tabintingol aadi hakkunde 

guvernema   Burkina Faso, guvernema leydi Mali e guvernema leydi Niijer, 

banngal joƴƴingol radiyo kawtaaɗo innditirteeɗo « Daande Liɓtaako » e 

fulfulfe ko fiirtata  signifie « daande liɓtaako », maandinaaɗo ñannde 26 lewru 

sappo e go’aɓurdu hitaande  2025 Wagadugu. 

Faama waɗi ke kumpital woni wawaade tilsunde ɗowtirgol golleeji kawtal, 

leyɗe AYEYES maandinii ñannde  26 lewru sappo e go’aɓurdu 2025 ley 

wagadugu, aadi banngal joƴƴingol radiyo kawtal innditirteeɗo création de la 

Radio confédérale dénommée « Daande Liɓtaako ». ngal kumpital sarwisi jamaa 

kawtaaɗo na laati daliili kumpital mawɗo e ɓattondirgol yimɓe wonuɓe ley 

AYEYES.   

Joƴƴingol ngol riiwataana gere  , semmbinde goynugol kibaaruuji kaɓɓodiiɗi e 

politikki, porogaramuuji e golleeji ɗi leyɗe gonuɗe ley AYEYES ngaɗi, e 

ndegom ɓantude kibaaru ngoongaaru e hawjaandu ley gonal kibaaruuji fewriiji. 

Tabintingol oo aadi banngal joƴƴingol radiyo wallan leyi men taweede ley 

joƴƴingol e porje mawɗo e wallude semmbingol gollidal hakkunde leyɗe gonuɗe 

ley AYEYES . 

Joonde battaa en hokki yarda yaharugol oo porje laluwa to depite asammbule . 

Porje laluwa ɗiɗaɓo  woni hokkugol laawol tabintingol aadi  aadi  hakkunde 

guvernema   Burkina Faso, guvernema leydi Mali e guvernema leydi Niijer, 

banngal joƴƴingol radiyo kawtaaɗo innditirteeɗo « Tafouk TV » ko fiirtata e  

« Naange » e haala  Tamashek, maandinaaɗo ñannde 21 lewru sappo e 

ɗiɗaɓurdu 2025 ley Bamako. 

Oo televizon wallan semmbingol finaatawaaji, haalaaji e darjaaji kawtaaɗi ley 

jamaa  saahel, e wallude batu hakkunde leñi e potal nguurndam ley nokku 

kawtaaɗo. Ɗum wallan du tinndingol yimɓe dow golleeji nafakka kawtaaɗi 

hono jamaa, ndeenaagu, mballondiral hakkunde e yimɓe e ɓantaare nguurndam 

e faggudu. 

Tabintingol aadi banngal joƴƴingol televizon « TafukTV » wallan leydi men 

taweede joƴƴingol oo daliili mawɗo banngal kumpital .  

Joonde battaa en hokki yarda yaharugol oo porje laluwa to depite asammbule. 

 

I.4. BANNGAL BATTAA KIILNIIƊO ƁANTAARE LUJINAAJI, JAAGU 

E GOLLE ÑEEÑAL 

Joonde battaa en tabintinii dekere  banngal winnditagol  dekere l°2024-

857/PRES/PM/MDICAPME/MFPTPS/MEFP mo 25 lewru jeɗɗaɓurdu  2024 

banngal mbaadiiji darnugol joɓdiiji gollooɓe ley sosiyeteeji laamu, sosiyeteeji 

laamu reenugol (EPPS) e sosiyeteeji faggudu kawtaaɗi ɗo laamu ɓuri jeyal .  

Winnditagol oo dekere riiwataana  fonndude joɓdiiji e fonnditingol ɓurondiral 

joɓdiiji e nafakkaaji gollooɓe sosiyeteeji laamu, sosiyeteeji ndeenaagu  

ngurndam  Joonde battaa en hokki yarda yaharugol oo porje laluwa to depite 

asammbule ..  

Keyɗintine oo dekere ngoni : 

- Sakkagol golleeji  iri  V esel B golleeji ammaa na tilsi woowtingol golle ; 

- Joƴƴingol iri jeegom sakkagol yimɓe waɗooɓe golleeji paari, ko ɓuri fu le 

gollooɓe pumpotooɓe, limooɓe, fittooɓe e pesimtooɓe ; 

- ɓeydugol golle golleeji feereeji ley iri joɓdiiji. 

Oo dekere laaɓinan annditirgel golle walloore wattude ley joɓdiiji, haddi 

gollooɓe anterepirisiiji laamu ley ceeri joɓdi mbaawundi yoɓeede.  

Tabintingol oo dekere wallan leydi men heɓude sarɗi jogola joɓdiiji potuɗi 

haddi gollooɓe sosiyeteeji laamu, sosiyeteeji laamu ndeenaagu nguurndam e 

sosiyeteeji faggudu ɗo laamu ɓuri jeyal. 

II. KIBAARUUJI KAALAAƊI



  Hello 10 dow 19 

II.1. Battaa kiilniiɗo faggudu e kaalisi laamu yottinii jonnde battaa en 

kibaaruuji ɗiɗi (02): 

- Kibaaru arano wo banngal hawju Keesu kaalisi mballa leydi(FSP) 

hakkunde hitaande 2023 e 2025, e tawta no keesu o hawjora ley lebi tati 

arani ko hitaande 2026. 

Hakkunde hitaande 2023 e 2025, kaalisi naatuɗo fu so hawritii wo  buuɗi Seefa 

496 966 049 221, dey ko miilanoo heɓeede wo buuɗi miliyaaruuji 400, ɗum na 

hawre e alkadara % 124,24. Ndee ɓeydaare na haɓɓodii e ko ɓuri fu e jaɓugol 

lampooji e ko nanndi e muuɗum (ko hawrata e % 54 dow kaalisi on fu), dey 

ɗum na holla sellugol e ndeenaagu dabareeji hawrondingol kaalisi o. Ɓeydaaje 

ley duuɓi ɗii na holla jaaral yeeso ngal taƴaay fey dey na holla heɓugol alkadara 

% 99,33 ley hitaande 2023,  % 117,12 ley 2024 e % 148,16 ley 2025. 

Ley hitaande 2025, naatugol kaalisi na foti buuɗi Seefa 222 242 025 258,3, Ko 

ɓeydi dow ko hitaande 2024 na hawra % 26,50. Depansiiji gaɗaaɗi na foti buuɗi 

Seefa 276 087 101 992,1 ammaa ko aykanoo na hawra buuɗi Seefa 

277 957 028 326,5, ɗum na hawra e buuɗi golliraaɗi alkadara % 99,33.  

Ley lebbi tati arani hitaande 2026, njaaki dokke ɗen na yaawi dey ko naati e oo 

wawtu na foti buuɗi Seefa 45 298 122 165,2, na hawra e % 22,65 e ko filetenoo 

ley hitaande, dey ɗi ɓeydoroke alkadara % 28,79 so aykaama ley hitaande. 

Banngal muuyɗe, depansiiji gaɗaaɗi ley lebbi tati arani ley hitaande 2026 na 

hawra e buuɗi 36 988 141 037,1, ɗum na hawra e % 85,37 dow ko aykanoo. E 

oon waytu kaalisi njoɓaaɗo ne hewti buuɗi seefa 26 305 095 112,3, na hawra e  

% 71,12 ko yoɓaa ley depansiiji gaɗaaɗi. 

Caggal hawju duuɓi tati, FSP hollii kee wo daliili lobbo ley filagol kaalisi ko’e 

men faa reeniree yimɓe fuu, dey ko heɓaa na teddi na leeɓi. 

Kibaaru ɗiɗaɓo wo banngal ekkondirgol ko tawee ley talkuru njoɓdi gollooɓe 

laamu e talki njoɓdi gonuɗi e juuɗe battaaje e sarwiisiiji mawɗi. 

Ekkondirgol talkuru njoɓdi gollooɓe laamu ndu  lewru sappo e go’aɓurdu 

hitaande 2025 tawdanoondu njoɓeteeɓe 207 903 hollii siiji tati (03) : 

-  Gollooɓe 34 901 gonuɓe ley talki laamu ammaa ɓe ngalaa ley talkuru 

njoɓdi laamu, ɗum na wari yi’ude kee wo yimɓe kooƴuɓe fowtiri golle 

fey, rookiiɓe laawol powtiri duuɓi seeɗa dey fiita (disponibilite), dilluɓe e 

battaare kooti e gonnde maa gollooɓe doomuɓe njoɓdi puɗɗe golle ; 

-  Gollooɓe 193 423 tawaaɓe na hegitii e tatteeji ɗiɗi fuu ; 

-  Gollooɓe 14 480 njoɓeteeɓe tawaaɓe ley talki  Dabare hawju golle e 

njoɓdi gollooɓe laamu (SIGASPE) dey ɓe ngalaa ley talki gaddaaɗi. 

Hiiñugol alhaali gollooɓe 14 480 e nokku golle gollooɓe 193 423 tawaaɓe ley 

talki ɗiɗi hollii ley tanñoral kee njoɓdi gollooɓe 1 488 wo ko lunndi sariya. 

Ndelle, njoɓdi gollooɓe 1 488 darnaama ko haɓɓodii e accuɓe golle, maayuɓe, 

kooƴuɓe fowtiti golle, dilluɓe njoppi golle maa sifaaji ɗi rewaay sariya. 

Baka ɗum walaa, gollooɓe 2 346 gonuɓe ley jannde tawaama na kooƴa njoɓdiiji 

muɓɓen hono ley golle ɓe ngoodi. Ammaa wo njoɓdi golloowo ngonuɗo e 

jannde ɓe kaanunoo adude. 

Sarɗi adaandi ndi na walla e laamu e reenude kaalisi keewɗi. Saabu, njoɓdiiji 

darnaɗi na reena ley hitaande fu kaalisi ko waɗata miliyaaruuji 2,43 buuɗi 

Seefa. Soni ɓeydii e njoɓdi ndi jeyaano hokkeede gollooɓe gonuɓe ley jannde  

fu kaalisi reeneteeɗo waɗan miliyaaruuji 5,66 buuɗi men Seefa. Baka ɗum 

walaa kaalisi kewtuɗo gollooɓe kaanuɗo yirfiteede e keesu laamu na foti buuɗi 

miliyonji 919 026 474 buuɗi men seefa.   

PP-G L°014-2026 mo ñannde 24 lewru nayaɓurdu hitaande 2026 

 

 

 

 

 

 

 

III. HOKKUGOL LAAMU 

III.1. HOKKUGOL LAAMU LEY SARWIISIIJI MAWƊI 

A. LEY BATTAARE HIILNIINDE NDEENAAGU  

- Musey Wendbenedo Ipolit WEDIRAWGO, militeere mawɗo (ofisiye), 

hokkaama laamu Direkteere hiiñugol e filnde ley Sarwiisi leydi kiilniinde 

ndeenaagu nokkuuje golle kanŋe na raɓɓinɗiniraa Onasim (ONASSIM).

  

B. LEY BATTAARE HIILNIINDE YIGIRAAGU E LEYƊE JANANE  

- Musey Isufu WEDIRAWGO, Matirikil 111 091 C, Ensipekteere suudu 

kaalisi, kalaasi 2ɓo, eselon 3ɓo, hokkaama laamu desoowo kaalisi, ley 

Ammbasaadi Burkina Faso ley Keer (Ezipti) ; 

- Musey Bolo BAZIYE, Matirikil  245 207 Y, Ensipekteere suudu kaalisi , 

kalaasi 2ɓo, eselon 1ɓo, hokkaama laamu Desoowo kaalisi, ley 

Ammbasaadi  Burkina Faso ley Adis-Abeeba (Etiyopi) ; 

- Musey Mohammadou SUGE, Matirikil  58 455 U, Ensipekteere suudu 

kaalisi , kalaasi 2ɓo, eselon 6ɓo, hokkaama laamu Desoowo kaalisi, ley 

Ammbasaadi  Burkina Faso ley Zeneevi (Suwis) ; 

- Musey Hodu DAWO, Matirikil  91 635 D, Ensipekteere suudu kaalisi , 

kalaasi 2ɓo, eselon 1ɓo, hokkaama laamu Desoowo kaalisi, ley 

Ammbasaadi  Burkina Faso ley Braziliya (Brezil) ; 

- Musey Wendpugbnoma Viktor BONKUNNGU, Matirikil 225 059 Z, 

Ensipekteere suudu kaalisi, kalaasi 2ɓo, eselon 1ɓo, hokkaama laamu   

Desoowo kaalisi, ley Sarwiisi wakiili  Burkina Faso ley Niw York (Eta 

Zinii).  

-  

C. LEY BATTAARE HIILNIINDE ƁAADE E BALLONDIRAL 

- Musey Suwewole Gilkrist JESANA, Matirikil 108 598 P, Kawjo 

gollleeji banngal mballa nguurndam, kalaasi 1ɓo, eselon 4ɓo, hokkaama 

laamu Daraniiɗo nile golle battaa ; 

- Musey Pelga KABOORE, Matirikil  109 086 X, Kawjo gollleeji banngal 

mballa nguurndam, kalaasi 1ɓo, eselon 7ɓo, hokkaama laamu Daraniiɗo 

nile golle battaa ; 

- Musey Jan-Bertran BAWWAR, Matirikil  237 915 Z, Tinndinoowo 

banngal ɓantaare ngoraaku/ndewaaku, kalaasi 2ɓo, eselon 3ɓo, hokkaama 

laamu Daraniiɗo nile golle battaa ; 

- Musey Oskaar DAMMBELE, Matirikil 85 579 U, Ensipekteere jannde 

cukaloy pamaroy, kalaasi 2ɓo, eselon 6ɓo, hokkaama laamu Daraniiɗo nile 

golle battaa ; 

- Madam Aminata VALIA/KINNORE, Matirikil  205 437 W, Inspecteur 

d’éducation spécialisée, kalaasi 1ɓo, eselon 3ɓo, hokkaama laamu 

Daraniiɗo nile golle battaa.  

 

D. LEY BATTAARE HIILNIINDE SARIYA  

- Musey Emil Fidel Konati DALA, Matirikil  130 430 U, Golloowo sariya 

(majistara), kategori P, garaadi 1ɓo, eselon 4ɓo, hokkaama laamu Daraniiɗo 

nile golle battaa. 

 

E. LEY BATTAARE HIILNIINDE ÑIƁUGOL LEYDI  

- Musey Moktaar SAWADOGO, Matirikil  205 533 Y, Enzeniyeere 

banngal ñiɓngooji, kalaasi 1ɓo, eselon 7ɓo, hokkaama laamu Direkteere 

zeneral kawjo annde nate ñiɓngo, cuuɗi e ñiɓngo ; 

- Musey Mumuni ILBUDO , Matirikil  216 124 W, Enzeniyeere banngal 

ñiɓngooji, kalaasi 2ɓo, eselon 3ɓo, hokkaama laamu Direkteere zeneral 

kawjo ñiɓngooji banngal yahadu ;  

- Musey Mamadu YUGBAARE, Matirikil  248 620 X, Enzeniyeere 

banngal ñiɓngooji, kalaasi 2ɓo, eselon 2ɓo, hokkaama laamu Direkteere 

zeneral kawjo hegintingol e segilooji annde golle ; 

- Musey Solimane Amed WATARA, Matirikil 215 173 W, Planificateur-

aménageur foncier, 1ère classe, 5e eselon, hokkaama laamu Direkteere 

zeneral kawjo ñiɓngo ngallu, hegintingol e annde diidugol (topografi); 

- Musey Salfo PASERE, Matirikil 92 726 L, Enzeniyeere banngal 

ñiɓngooji, kalaasi 1ɓo, eselon 7ɓo, hokkaama laamu Direkteere zeneral 

kawjo banngal jogola ñiɓngooji e ñiɓngooji finaatawa gaɗaaɗi.  

 

F. LEY BATTAARE HIILNIINDE JANNDE LEYIIRE, JANNDE 

HAALAAJI FINAATAWAA E ƁANTAARE HAALAAJI 

FINAATAWAA 

- Madam Katerin WATARA /TARAWOORE, Matirikil 43 997 H, 

Porofeseere liseeji e koleesiiji mawɗo, kalaasi 2ɓo, eselon 10ɓo, hokkaama 

laamu Daraniiɗo nile golle battaa ; 

- Musey Fidel BILGO, Matirikil  50 347 S, Ensipekteere jannde leyiire e 

jannde haalaaji finaatawa , kalaasi 1ɓo, eselon 11ɓo, hokkaama laamu 

Direkteere kawjo jannde maaje, finaatawa e weltaare jannde leyiire. 

 

G. LEY BATTAARE HIILNIINDE JANNDE DOWUURE, 

TEWTUGOL ANNDE E GOLLITIRƊI KESI  

- Musey Zilbeer NIYADA, Matirikil 324 170 A, Kawjo golle laamu yimɓe 

ɓolɓe, kalaasi 1ɓo, eselon 5ɓo, hokkaama laamu Sekereteere zeneral kawjo 

Keesu mballa jannde e filnde annde (FOSER) banngr bawbo ; 

- Musey Bali Anzi Karlos NEBIYE, Matirikil  324 492 M, Kawjo golle 

laamu yimɓe ɓolɓe, kalaasi 1ɓo, eselon 2ɓo, hokkaama laamu Sekereteere 

zeneral kawjo Iniversite Fosten Siye SIB (UF2S).  

III.2. HOKKUGOL LAAMU LEY DEENTE E SARWIISIIJI LAAMU 

Jonnde battaa en hokkii yimɓe laamu ley Deente hawju laamu :  

- Ley Lekkol leydi ɗo marugol e cawrol daabaaji ekkitetee na 

raɓbɓinɗiniraa Eneeza (ENESA) dow innde battaare hiilniinde ndemri, 

ndiyam, maral e jawdi ley ndiyam ; 

- Ley Keesu kaaliisi burkina darnanaaɗo ɓantaare banngal faggudu e 

nguurndam (FBDES Toogo) e Sarwiisi leydi kiilniiɗo  limle e annde 

nguurndam yimɓe na raɓɓinɗiniraa Iyenesde (INSD) dow innde battaare 

hiilniinde faggudu e kaalisi laamu  ; 

- Ley Sarwiisi leydi kiilniinde ndeenaagu nokkuuje golle kanŋe na 

raɓɓinɗiniraa Onasim (ONASSIM) dow innde battaare hiilniinde 

ndeenaagu.  

A. BATTAARE HIILNIINDE NDEMRI, NDIYAM, MARAL E JAWDI 

LEY NDIYAM 

Jonnde battaa en adii dekere kolloowo hokkugol laamu Musey Useyni 

TARAWOORE, Matirikil  324 709 A, Tinndinoowo banngal hawju gollooɓe, 

Kawjo wakiili laamu leydi, dow innde battaare hiilniinde gollanooɓe yimɓe 

leydi ley Deental hawju Lekkol leydi ɗo marugol e cawrol daabaaji ekkitetee na 

raɓbɓinɗiniraa Eneeza (ENESA) ko ɓooyol laamu aranol ngol duuɓi tati (03), e 

loomto Musey Emanuwel NIÑAN. 

 

B. BATTAARE HIILNIINDE FAGGUDU E KAALISI LAAMU  

Jonnde battaa en adii dekereeji ɗiɗi (02). 

Dekere arano na holla hokkugol  Musey    Jan Abel TARAWOORE, 

Matirikil  333 983 R, Ballo jannginoo (Meetere asistan), Laamu Kawjo wakiili 

laamu leydi, dow innde Laamorde hooreejo leydi Faso ley Deental hawjo Keesu 

kaaliisi burkina darnanaaɗo ɓantaare banngal faggudu e nguurndam  (FBDES 

Tõogo) ko ɓooyol laamu aranol ngol duuɓi tati (03). 

Dekere ɗiɗaɓo na holla hokkugol Musey Ali SAWADOGO, Matirikil  97 434 

W, Kawjo golle laamu yimɓe ɓolɓe, Kawjo wakiili laamu leydi, dow innde 

battaa leydi kiilniiɗo hawju laamu leydi e yaadu ley Deental hawju Sarwiisi 

leydi kiilniiɗo  limle e annde nguurndam yimɓe na raɓɓinɗiniraa Iyenesde  

(INSD) ko ɓooyol laamu aranol ngol duuɓi tati (03). 

 

C. BATTAARE HIILNIINDE NDEENAAGU   

Jonnde battaa en adii dekere kolloowo hokkugol  Musey    Adama 

WEDIRAWGO, Matirikil  248 494 X, Ensipekteere kawjo piiilki, laamu 

Kawjo wakiili laamu leydi, dow innde battaare hiilniinde ndemri, ndiyam, maral 

e jawdi ley ndiyam  ley Deental hawju Sarwiisi leydi kiilniinde ndeenaagu 

nokkuuje golle kanŋe na raɓɓinɗiniraa Onasim (ONASSIM) ko ɓooyol laamu 

aranol ngol duuɓi tati (03), e loomto Musey Nongbila Eugène BALMA.    

